
Brahmanaproktam Sarasvatam Vishnu Stotram

બ્રાહ્મણપ્રોક્તં સારસ્વતં વિષ્ણુસ્તોત્રમ્

બ્રાહ્મણ ઉવાચ ।
શ્રૂયતાં તવ યચ્છ્રેયસ્તથાઽન્યેષાં  ચ પાપિનામ્ ।
સમસ્તપાપશુદ્ધ્યર્થં પુણ્યોપચયદં ચ યત્॥ ૬૪॥
પ્રાતરુત્થાય જપ્તવ્યં મધ્યાહ્નેઽહ્નઃ  ક્ષયેઽપિ ।
વાઽસંશયં સદા જપ્યો જપતાં પુષ્ટિશાન્તિદઃ॥ ૬૫॥
(સ્તોત્રમ્)-ૐ હરિં  કુષ્ણં હૃષીકેશં વાસુદેવં જનાર્દનમ્ ।
પ્રણતોઽસ્મિ જગન્નાથં સ મે પાપં વ્યપોહતુ॥ ૬૬॥
ચરાચરગુરું નાથં ગોવિન્દં શેષશાયિનમ્ ।
પ્રણતોઽસ્મિ પરં દેવં સ મે પાપં વ્યપોહતુ॥ ૬૭॥
શઙ્ખિનં  ચક્રિણં શાર્ઙ્ગધારિણં  સ્રગ્ધરં પરમ્ ।
પ્રણતોઽસ્મિ પતિં  લક્ષ્મ્યાઃ સ મે પાપં વ્યપોહતુ॥ ૬૮॥
દામોદરમુદારાક્ષં પુણ્ડરીકાક્ષમચ્યુતમ્ ।
પ્રણતોઽસ્મિ સ્તુતં સ્તુત્યૈઃ સ મે પાપં વ્યપોહતુ॥ ૬૯॥
નારાયણં નરં શૌરિં  માધવં મધુસૂદનમ્ ।
પ્રણતોઽસ્મિ ધરાધારં સ મે પાપં વ્યપોહતુ॥ ૭૦॥
કેશવં ચન્દ્રસૂર્યાક્ષં કંસકેશિનિષૂદનમ્ ।
પ્રણતોઽસ્મિ મહાબાહું  સ મે પાપં વ્યપોહતુ॥ ૭૧॥
શ્રીવત્સવક્ષસં શ્રીશં શ્રીધરં શ્રીનિકેતનમ્ ।
પ્રણતોઽસ્મિ શ્રિયઃ કાન્તં સ મે પાપં વ્યપોહતુ॥ ૭૨॥
યમીશં સર્વભૂતાનાં ધ્યાયન્તિ યતયો ।
અક્ષરમ્।વાસુદેવમનિર્દેશ્યં તમસ્મિ શરણં ગતઃ॥ ૭૩॥
સમસ્તાલમ્બનેભ્યો યં વ્યાવૃત્ત્ય મનસો ગતિમ્ ।

ધ્યાયન્તિ વાસુદેવાખ્યં તમસ્મિ શરણં ગતઃ॥ ૭૪॥
સર્વગં સર્વભૂતં ચ સર્વસ્યાધારમીશ્વરમ્ ।
વાસુદેવં પરં બ્રહ્મ તમસ્મિ શરણં ગતઃ॥ ૭૫॥
પરમાત્માનમવ્યક્તં યં પ્રયાન્તિ સુમેધસઃ ।
કર્મક્ષયેઽક્ષયં દેવં તમસ્મિ શરણં ગતઃ॥ ૭૬॥
પુણ્યપાપવિનિર્મુક્તા યં પ્રવિશ્ય પુનર્ભવમ્ ।
ન યોગિનઃ પ્રાપ્નુવન્તિ તમસ્મિ શરણં ગતઃ॥ ૭૭॥
બ્રહ્મ ભૂત્વા જગત્સર્વં સદેવાસુરમાનુષમ્ ।
યઃ સૃજત્યચ્યુતો દેવસ્તમસ્મિ શરણં ગતઃ॥ ૭૮॥
બ્રહ્મત્વે યસ્ય વક્ત્રેભ્યશ્ચતુર્વેદમયં વપુઃ ।
પ્રભુઃ પુરાતનો જજ્ઞે તમસ્મિ શરણં ગતઃ॥ ૭૯॥
બ્રહ્મરૂપધરં દેવં જગદ્યોનિં  જનાર્દનમ્ ।
સ્રષ્ટૃત્વે સંસ્થિતં સૃષ્ટૌ પ્રણતોઽસ્મિ સનાતનમ્॥ ૮૦॥
સ્રષ્ટા ભૂત્વા સ્થિતો યોગી સ્થિતાવસુરસૂદનઃ ।
તમાદિપુરુષં વિષ્ણું પ્રણતોઽસ્મિ જનાર્દનમ્॥ ૮૧॥
ધૃતા મહી હતા દૈત્યાઃ પરિત્રાતાસ્તથા સુરાઃ ।
યેન તં વિષ્ણુમાદ્યેશં પ્રણતોઽસ્મિ જનાર્દનમ્॥ ૮૨॥
યજ્ઞૈર્યજન્તિ યં વિપ્રા યજ્ઞેશં યજ્ઞભાવનમ્ ।
તં યજ્ઞપુરુષં વિષ્ણું પ્રણતોઽસ્મિ સનાતનમ્॥ ૮૩॥
પાતાલવીથીભૂતાનિ તથા લોકાન્ નિહન્તિ યઃ ।
તમન્તપુરુષં રુદ્રં પ્રણતોઽસ્મિ સનાતનમ્॥ ૮૪॥
સમ્ભક્ષયિત્વા સકલં યથાસૃષ્ટમિદં જગત્ ।
યો વૈ નૃત્યતિ રુદ્રાત્મા પ્રણતોઽસ્મિ જનાર્દનમ્॥ ૮૫॥
સુરાસુરાઃ પિતૃગણાઃ યક્ષગન્ધર્વરાક્ષસાઃ ।
સમ્ભૂતા યસ્ય દેવસ્ય સર્વગં તં નમામ્યહમ્॥ ૮૬॥
સમસ્તદેવાઃ સકલા મનુષ્યાણાં ચ જાતયઃ ।
યસ્યાંશભૂતા દેવસ્ય સર્વગં તં નતોઽસ્મ્યહમ્॥ ૮૭॥

વૃક્ષગુલ્માદયો યસ્ય તથા પશુમૃગાદયઃ ।
એકાંશભૂતા દેવસ્ય સર્વગં તં નમામ્યહમ્॥ ૮૮॥
યસ્માન્નાન્યત્પરં કિઞ્ચિદ્યસ્મિન્ સર્વં મહાત્મનિ ।
યઃ સર્વમધ્યગોઽનન્તઃ સર્વગં તં નમામ્યહમ્॥ ૮૯॥
યથા સર્વેષુ ભૂતેષુ ગૂઢોઽગ્નિરિવ દારુષુ ।
વિષ્ણુરેવં તથા પાપં મમાશેષં પ્રણશ્યતુ॥ ૯૦॥
યથા વિષ્ણુમયં સર્વં બ્રહ્માદિ સચરાચરમ્ ।
યચ્ચ જ્ઞાનપરિચ્છેદ્યં પાપં નશ્યતુ મે તથા॥ ૯૧॥
શુભાશુભાનિ કર્માણિ રજઃસત્ત્વતમાંસિ ચ ।
અનેકજન્મકર્મોત્થં પાપં નશ્યતુ મે તથા॥ ૯૨॥
યન્નિશાયાં ચ યત્પ્રાતર્યન્મધ્યાહ્નાપરાહ્નયોઃ ।
સન્ધ્યયોશ્ચ કૃતં પાપં કર્મણા મનસા ગિરા॥ ૯૩॥
યત્તિષ્ઠતા યદ્વ્રજતા યચ્ચ શય્યાગતેન મે ।
કૃતં યદશુભં કર્મ કાયેન મનસા ગિરા॥ ૯૪॥
અજ્ઞાનતો જ્ઞાનતો વા મદાચ્ચલિતમાનસૈઃ ।
તત્ક્ષિપ્રં વિલયં યાતુ વાસુદેવસ્ય કીર્તનાત્॥ ૯૫॥
પરદારપરદ્રવ્યવાઞ્છાદ્રોહોદ્ભવં ચ યત્ ।
પરપીડોદ્ભવાં નિન્દાં કુર્વતા યન્મહાત્મનામ્॥ ૯૬॥
યચ્ચ ભોજ્યે તથા પેયે ભક્ષ્યે ચોષ્યે વિલેહને ।
તદ્યાતુ વિલયં તોયે યથા લવણભાજનમ્॥ ૯૭॥
યદ્બાલ્યે યચ્ચ કૌમારે યત્પાપં યૌવને મમ ।
વયઃ પરિણતૌ યચ્ચ યચ્ચ જન્માતરે કૃતમ્॥ ૯૮॥
તન્નારાયણ-ગોવિન્દ-હરિકૃષ્ણેશ-કીર્તનાત્ ।
પ્રયાતુ વિલયં તોયે યથા લવણભાજનમ્॥ ૯૯॥
વિષ્ણવે વાસુદેવાય હરયે કેશવાય ચ ।
જનાર્દનાય કૃષ્ણાય નમો ભૂયો નમો નમઃ॥ ૧૦૦॥
ભવિષ્યન્નરકઘ્નાય નમઃ કંસવિઘાતિને ।
અરિષ્ટકેશિચાણૂરદેવારિક્ષયિણે નમઃ॥ ૧૦૧॥

કોઽન્યો બલેર્વઞ્ચયિતા ત્વામૃતે વૈ ભવિષ્યતિ ।
કોઽન્યો નાશયતિ બલાદ્દર્પં હૈહયભૂપતેઃ॥ ૧૦૨॥
કઃ કરિષ્યત્યથાઽન્યો વૈ સાગરે સેતુબન્ધનમ્ ।
વધિષ્યતિ દશગ્રીવં કઃ સામાત્યપુરઃસરમ્॥ ૧૦૩॥
કસ્ત્વામૃતેઽન્યો નન્દસ્ય ગોકુલે રતિમેષ્યતિ ।
પ્રલમ્બપૂતનાદીનાં ત્વામૃતે મધુસૂદન ।
નિહન્તાઽપ્યથવા શાસ્તા દેવદેવ ભવિષ્યતિ॥ ૧૦૪॥
(ફલશ્રુતિઃ)-જપન્નેવં નરઃ પુણ્યં વૈષ્ણવં ધર્મમુત્તમમ્ ।
ઇષ્ટાનિષ્ટપ્રસઙ્ગેભ્યો  જ્ઞાનતોઽજ્ઞાનતોઽપિ વા॥ ૧૦૫॥
કૃતં તેન તુ યત્પાપં સપ્તજન્માન્તરાણિ વૈ ।
મહાપાતકસંજ્ઞં વા તથા ચૈવોપપાતકમ્॥ ૧૦૬॥
યજ્ઞાદીનિ ચ પુણ્યાનિ જપહોમવ્રતાનિ ચ ।
નાશયેદ્યોગિનાં સર્વમામપાત્રમિવામ્ભસિ॥ ૧૦૭॥
નરઃ સંવત્સરં પૂર્ણં તિલપાત્રાણિ ષોડશ ।
અહન્યહનિ યો દદ્યાત્ પઠત્યેતચ્ચ તત્સમમ્॥ ૧૦૮॥
અવિલુપ્તબ્રહ્મચર્યં સમ્પ્રાપ્ય સ્મરણં હરેઃ ।
વિષ્ણુલોકમવાપ્નોતિ સત્યમેતન્મયોદિતમ્॥ ૧૦૯॥
યથૈતત્સત્યમુક્તં મે ન હ્યલ્પમપિ મે મૃષા ।
રાક્ષસસ્ત્રસ્તસર્વાઙ્ગં  તથા મામેષ મુઞ્ચતુ॥ ૧૧૦॥
ઇતિ વામનપુરાણે ષડશીતિતમાધ્યાયાન્તર્ગતં

બ્રાહ્મણપ્રોક્તં સારસ્વતં વિષ્ણુસ્તોત્રં સમાપ્તમ્ ।
વામનપુરાણ । અધ્યાય ૮૬/૬૬-૧૧૦॥

